
Макалада автор тарабынан аныкталган мыйзам ченем-

дүүлүктөр аркылуу уурдоочу инсандын криминалдык аракет-

тери, жана ошондой эле белгилүү багыттагы кылмыштык 

ниеттердин пайда болуу процессинин комплекстик натыйжа-

лары чагылдырылып, заманбап шарттардагы уурдоочу кыл-

мышкерлердин классификациясы үчүн баштапкы чекит болуп 

эсептелди. Макалада уурдоочу кылмышкердин инсандык өзгө-

чөлүктөрү криминалистика жана криминология чөйрөлөрүн-

дөгү заманбап тенденцияларды эсе алуу менен изилденген, 

жана автор негизги басымды анын негизги аспектилерине, 

жана ошондой эле адамдын уурдалуусу, анын ичинде тергөө-

нүн жүрүшүндө конфликттик кырдаалдарда, тергөө аракет-

теринин өндүрүлүшүнүн тактикасын курууда таасирин тий-

гизген анын социалдык психологиялык түзүмдөрүн эске алуу 

менен кылмыштык топтун курамында, кунөөлүүлөрдүн ин-

сандыгынын түзүмүнө көңүл бөлгөн. 

Негизги сөздөр: ала качуу, инсан, уурдоо, жүрүм-турум, 

кылмыш, маалымат, кырдаал, классификация. 

В статье отражены результаты комплексного иссле-

дования личности – похитителя через призму выявленных ав-

тором закономерностей их криминального поведения, а также 

процесса формирования преступной установки определенного 

направления, что стало отправной позицией для классифи-

кации преступников-похитителей в современных условиях. В 

статье личностные особенности преступника – похитителя 

изложены исходя из сложившихся современных тенденций ее 

изучения в сфере криминалистики включая и криминологию, и 

основное внимание автор акцентировал на его основных аспек-

тах, а также на структуре личности виновных в совершении 

похищении человека, в том числе находящегося в составе 

преступной группы с учетом ее социально-психологических 

составляющих, которые оказывают влияние на выстраивание 

тактики производства следственных действий, в том числе в 

возникающих в ходе следствия конфликтных ситуациях 

Ключевые слова: похититель, личность, похищение, по-

ведение, преступнки, информация, ситуация, классификация 

The article reflects the results of a comprehensive study of the 

personality - a kidnapper through the prism of the laws by the author 

of their criminal behavior, as well as the process of forming a 

criminal installation of a certain direction, which became the star-

ting position for the classification of the kidnapper criminals in 

modern conditions. In the article, the personal features of the crimi-

nal - the kidnapper are presented on the basis of the current trends 

in its study in the field of forensic, including criminology, and the 

author focused on its main aspects, as well as on the personality 

structure of the person in the abduction of a person, including the 

criminal Groups taking into account its socio-psychological compo-

nents that affect the building tactics of the production of in-

vestigative actions, including those arising during the consequence 

of conflict situations 

Keywords: kidnapper, personality, abduction, behavior, cri-

minal, information, situation, classification 

Биз «...тергөө органдарынын жана алдын ала 

текшерүү органдарынын ишмердүүлүгүнүн негизги 

багыттарын аныктоо үчүн өбөлгөлөрдүн бири болуп 

каралып жаткан кылмыштын себептик комплексин 

аныктоо эсептелгендиги менен макулбуз. Жана бул 

логикалык болуп саналат, анткени кылмыштуулукту 

изилдөө менен ага каршылык көрсөтүүнү уюштуруу-

нун ортосунда тигил же бул кырдаалда кылмыштык 

аракеттердин формасын божомолдоого мүмкүнчүлүк 

жараткан маалыматтык базаны алуу этабы абзел» [1, 

118-б.]. Ошого байланыштуу кылмышкердин инсан-

дыгы, өздүгү каралып жаткан чөйрөдөгү криминал-

дык араеттерге каршылык көрсөтүү суроолорунда 

борбордук түзүм болуп эсептелет. 

«...кылмышкердин инсандыгынын көйгөйлөрү – 

бул негизги жана ошол эле учурда татаал, талаш кри-

минологиялык көйгөйлөрдүн бири болуп саналган-

дыгы тууралуу Ю.М. Антоняндын көрсөтмөсү беке-

ринен эмес. Ошону менен биргеликте, актуалдуу 

суроолордун бири бойдон калууда, анткени кээ бир 

кылмыштардын себептери жалпысынан кылмыштуу-

луктун себептериндей эле, кылмышкердик инсанды-

гын эске албастан туура аныкталуусу мүмкүн эмес. 

Кылмышкердин инсандыгын кылмыштарды алдын 

алууну жакшыртуу үчүн да изилдөө зарыл, биринчи 

кезекте, инсандын өзүндө болгон анын көз караш-

тарын, ориентациясын, багыттарын корректирлөөдө 

жаткан ошол негативдик факторлорду аныктоодо 

жана аларды жок кылууда болгон анын индиви-

дуалдык формаларын аныктоо маанилүү» [1,  65-б.]. 

Албетте, криминалдык изилдөөнүн объектиси 

болуп да кылмыш жасаган инсандар эсептелет, жана 

бул тармактагы кылмышкердин инсандыгын изилдөө 

алардын криминалдык аракеттеринин мыйзам ченем-

дүүлүктүн аныктоого, белгилүү багыттагы кылмыш-

тык аракеттердин пайда болуу процессине арналган. 

Каралып жаткан учурда адамдарды уурдоо менен 

алек болгон адамдар тууралуу кеп кылууга болот. 

Бүгүнкү күндө жалпысынан кылмышкерди инсанды-

гын криминологиялык изилдөөгө жетиштүү түрдө 

көп изилдөөлөр арналган, ошондуктан биз ага көңүл 

бөлбөйбүз, жана адамдарды уурдоону жасаган адам-

дардын мүнөздөмөсүнүн өзгөчөлүктөрүнө басым 

жасайбыз. 

Илимдин түрдүү тармактарынын окумуштуула-

рынын арасынан (философтор, психологдор, социо-

логдор, криминологдор жана башкалар) социалдык 

чөйрөнүн, жана ошондой эле адамдын жеке сапат-

тарынын пайда болуусуна таасирин тийгизген биоло-

гиялык негизделегн факторлор ичинде болгон мурас-

тык көрсөткүчтөрдүн таасири тууралуу түрдүү көз ка-

раштар жок эмес. Биз кылмышкердин инсандыгынын 

түзүмүн комплекстик жана ар тараптуу изилдөөнүн 

негизинде гана түшүнүүгө боло тургандыгы тууралуу 

көз карашты колдойбуз [3, 65-б.], жана ал «... 

кылмыштын субъектиси катары индивиддин укуктук 

мүнөздөмөсү менен байланышпаган башка мындай 

белгилерди өзүнө камтыйт – адамдын социалдык ста-

тусу, социалдык функциялары, психологиялык өзгө-

чөлүктөрү» [4,  28-б.]. 

Ошондуктан, кылмышкердин инсандыгын изил-

дөө менен, биз төмөнкү илимий талдоонун багытта-

рына таянабыз: биринчиден, криминологиядагы орун 

алган анын изилденүүсүнүн тенденциясына ылайык, 

тактап айткандар булар: социалдык демографиялык 

аспекти, типологиянын социологиялык аспектиси, со-

циалдык фукнциялар, адептик психологиялык багыт-

тар, физикалык биологиялык көрсөткүчтөр. Экинчи-

ден, уурдоочунун инсандыгын изилдөөнүн негизинде, 

анын төмөнкү аспектилерине басым жасоо зарыл: 

алардын коомдук кооптуулук даражасы, адамды уур-

доону жасоодогу күнөөлүүлөрдүн инсандыгынын 

типтеринин жана түзүмүнүн өзгөчөлүктөрү, жана 

ошондой эле сотко чейинки өндүрүштү тергөө оргна-

дарынын багытын аныктоо үчүн маанилүү болгон 

каралып жаткан кылмыштарды жасоонун механизми-

не кырдаалдын таасири. Б.С. Волков өзүнүн мындай 

пикирин билдирүү менен негиздүүлүгүн далилдеген: 
«...мотивдерде инсандын кандайдыр бир өз алдынча 

белгиси гана билинбейт, кошумча анда белгилүү 

мааниде адамдын толугу менен маңызы, ал үчүн таан-

дык болгон сыпаттар жана өзгөчөлүктөр байкалат» [5, 

27, 132-бб.]. 

Андан сырткары, кылмышкерлердин аракетте-

ринин мотивдерин аныктоо жана изилдөө аларды 

алдын алуу үчүн, конкреттүү адамдар үчүн тарбиялык 

таасирдөө үчүн жана кылмыштардын туура квалифи-

кациялануусу үчүн маанилүү. Г.В. Овчинникова, 

М.Ю. Павлик, О.Н. Коршунованын көз карашына 

ылайык: «...кылмыштык аракеттердин мотивдери, 

алгач, кылмышкерлердин инсандыгы менен байла-

нышкан. Мотивдер тууралуу кылмышты коштогон 

жагдайлар боюнча аныктоого болот: кармоо жайы, 

убактысы, коюлган талаптар, жабырлануучунун ин-

сандыгы жана башкалар» [6, 137-б.]. Бирок ошону 

менен биргеликте кээ бир окумуштуулар тарабынан 

мисал катары буларга көрсөтүлөт: «... көп учурда буй-

рутма боюнча адам өлтүрүүгө башка коомдук кооп-

туу аракеттердин жасалуусу орун алат, бул жабыр-

лануучуну уурдоо, жакын адамдарынан жабырла-

нуучу үчүн акча талап кылуу, жана жыйынтыгында 

адам өлтүрүү. Ошондуктан бүгүнкү күндө экилик мо-

тивациясы менен болгон кылмыштар мүнөздүү болуп 

саналат. Окумуштуу юристтер туура белгилегендей 
«... экилик мотивациясы менен болгон кылмыштарга 

толук негизде адамдын уурдалуусун киргизсе болот» 
[7]. 

Ошого байланыштуу бул кылмыш зомбулук мү-

нөзгө ээ болуп, уурдоочу кылмышкерлерде мотив-

дери эки көрүнүшкө ээ болот: материалдык керек-

төөсүн канааттандырууга, жана ошондой эле зомбу-

лук аракеттерге болгон керектөөсүн канааттанды-

рууга умтулуу. Уурдоочу кылмышкерлерде пайдакеч-

тик мотивация баштапкы максатка негизделет жана 

түздөн түз зомбулукка багытталган. Ошону менен 

биргеликте пайдакечтик эки негизге ээ: а) пайда-

кечтик ниет адамдын инсандык өзгөчөлүгү болгондо, 

башкача айтканда кылмышкер инсандын өздүгүнүн 

белгиси болуп саналат; б) материалдык мүнөздөгү 

пайдага болгон өз алдынча реакция болгондо. Моти-

вация конкреттүү түрдө кандай жол менен жана кан-

дай каражаттардын жардамы менен акчага (баалуу-

луктарга) ээ болуунун жолуна багытталган, мисалы, 

адамды уурдо жолу менен жана аны опузалоо менен 

байланыштыруу, бул болсо зомбулуктун жардамы 

менен гана мүмкүн боло алат [8, 5-б.]. 

Пайдакечтик ниетти көздөгү кылмыштардын 

бул категориясы кылмышкер үчүн же башка адамдар 

үчүн материалдык баалуулуктарды алуу жана аларды 

алуу ниети адамды уурдоонун мотиви орун алат, би-

рок ал пайдакечтик мүнөзгө ээ, себеби кызмат орунга 

ээ болуу жана анда калыбына келүү ниети болуусу 

мүмкүн. Бирок адамды уурдоонун мотивациясы 

дайыма дайыма жетиштүү түрдө так аныкталуусу 

мүмкүн эмес, башкача айтканда бул аракеттердин ар-

тынан көп учурда мотивдердин комплекси жатат. Ма-

териалдык пайда көрүүгө умтулуу саясий жана башка 

мотивация менен байланышуусу мүмкүн. Саясий 

мотивдер менен адамдарды уурдоо, андан соң аларды 

өлтүрүүнүн айкын мисалына Кыргызстандын Жогор-

ку Кеңешинин депутаттарын уурдоо кирет. Ошондой 

эле пайдакечтик мотивация (материалдык баалуулук-

тарга ээ болуу) менен белгилүү адамдардын пайда-

сына алардын буйрутмасы менен уурдалуу жүрүп, 

өзүнүн кызматынан баш тартуу максатында коркутуу 

айкалышы мүмкүн. Бул тууралуу 2010-жылы Кыр-

гызстандын муфтийи уурдоочулар бир нече күн жа-

шыруун жерде кармап, ага зомбулук колдонуп, өзү-

нүн кызматынан баш тарттырып, белгилүү убакыттан 

соң ал каза болгондугу тастыктайт [9,  15-б.].  

Акыркы мезгидерде улуттук мотивация болгон 

улуттук белги боюнча кылмыштарды жасоо көп кезде-

шип, башка улуттун өкүлдөрүнө болгон катаалдык 

жана зомбулук байкалууда. Ошону менен биргеликте 

классификациянын жана кылмышкердин инсандагы-

нын ролунун кылмыштардын кээ бир түрлөрүн тер-

гөөнүн методикасын иштеп чыгууда маанилүү бол-

гондугу тууралуу окумуштуулардын пикирине көңүл 

бөлүү маанилүү, анткени «... бул криминалдык аракет-

терди жасоо механизмине жана жалпысынан издин 

пайда болуу механизмине ыкмаларды системалоого 

мүмкүнчүлүк жаратат жана криминалистикалык иш-

мердүүлүктүн маселелерин чечүүнү жеңилдетет» [10]. 

Уурдоочулардын инсандыгынын өзгөчөлүктөрү-

нүн жалпыланган биз жүргүзгөн талдоо бириктирген 

жана ошондой эле аны кылмыштардын башка катего-

риясынан бөлгөн негизги атайын белгилерин анык-

тоого мүмкүнчүлүк жаратат. Эгерде социалдык демо-

грациялык аспектиге басым жасасак, анда расмий 

статистика көп учурда кылмыштардын эркек киши-

лер тарабынан (88 пайыз) жасалгандыгын ал эми аял-

дар, эреже катары, шерик же шыкакчы катарыы уур-

доолорго катышкандыгын көрсөттү. Басымдуу учур-

ларда аял кишилер кылмыштардын кошо катышуу-

чуларынын ролунда болгондугун белгилеп кетүү 

зарыл, кээ балдарды уурдоодо болсо, аткаруучу болуп 

саналат, бул жабырлануучулардын бул категория-

сына болгон психологиялык жана биологиялык өзгө-

чөлүктөр менен түшүндүрүлөт. Ошого байланыштуу 

индивидуумдун түрдүү өнүгүүсүнүн этаптары инсан-

дын түзүлүшүндөгү психологиялык, биологиялык 

жана психикалык өзгөрүүлөрдүн чагылдырып, албет-

те, кылмышкердин жашынын жасалган кылмыш-

тардан көз каранды болгондугун билдирет [11].  

Союздук Республикалардын кыйроосунан кийин 

акыркы он жылдыктарда КМШ өлкөлөрүнүн билим 

берүү деңгээли өсүп келген, жана бул жагдай жалпы-

сынан кылмышкерлердин билиминин көрсөткүч-

төрүнө таасирин тийгизбей койгон эместигин белги-

леп кетүү зарыл. Түрдүү булактардын изилденүүсү 

кылмыштардын бул категориясына уурдоочулардын 

билиминин деңгээлинин жана жасалган кылмыштын 

ортосундагы түздөн түз байланыштын жоктугун көр-

сөттү. 

Ошол эле учурда рецидивисттер түзгөн өзгөчө 

топко көңүл бөлүү зарыл, анткени аларда инсандык 

туруктуу терс сыпаттары басымдуулук кылат. Адам-

дардын дал ошол тобу тарабынан жасалган кылмыш-

тар, эреже катары, жогорулатылган коомдук кооп-

туулукка ээ. Ошого байланыштуу алардын өзгөчөлүк-

төрүн адамды уурдоону биринчи жолу жасагандар 

менен салыштырмалуу аныктоо максатка ылайыктуу 

болуп эсептелет. С.А. Солодовников белгилегендей, 

мындай өзгөчөлүктөргө булар кирет: - адамды уур-

доочунун туруктуу кылмыштык багытталгандыгы; - 

анын кылмыштарды системалуу түрдө жасоосу, 

басымдуу түрдө пайдакечтик же зомбулук мүнөздөгү; 

- өзгөчө туруктуу кошо катышуунун формаларын, 

туруктуу кылмыштык топторду түзүүгө умтулуу; - 

адамдарды кылмыштарды жасоого чакыруу тенден-

циясы, анын ичинде адам уурдоого, жаңы адамдарды, 

өзгөчө жаштарды жана жашы жетелектерди кийирүү; 

- рецидивисттердин жогорулатылган коомдук кооп-

туулуктугун жана алардын жасаган кылмыштарын 

мүнөздөгөн башка өзгөчөлүктөр [12, 157-б.]. 

Атайын адабияттардын талдоосу түрдүү окумуш-

туулардын өзүнүн кылмышкерлерге болгон 

типологиясын сунуштагандыгын көрсөтөт. Мисалы, 

А.И. Долгова тарабынан бардык кылмыштарды кри-

миногендик жана криминогендик эмес инсандарга бө-

лүү сунушталат. Криминогендик инсандардын үч тип-

чеси белгиленет: ыраатуу криминогендик, кырдаалдык 

криминогендик жана кырдаалдык [13, 118-120-бб.]. 

Кылмыштык ишмердүүлүктүн туруктуулугунун 

даражасына ылайык, инсандык криминалдык ниети 

жана кылмыштык аракеттеринин мотивациясы боюн-

ча И.А. Миронов төмөнкү уурдоочу кылмышкерлер-

дин типтерин белгелейт: 1) каардуу (бандик уурдоо-

чулар); 2) өзү билгендер; 3) кесипкөй уурдоочулар; 4) 

фанатиктер; 5) сексуалдык уурдоочулар; 6) жалган 

энелере; 7) кулдарды сатуучулар [14, б. 20-21]. Автор-

лордун басымдуу бөлүгү салттуу адам уурдоону жана 
«жаңы жашоонун шарттары менен аныкталган» адам 

уурдоо (мисалы, коммерциялык иштердеги талаштар 

менен байланышкан, шантаждоо максатында, уурдал-

ган үчүн акча алуу, кулчулукка айландыруу жана 

башка максаттарда уурдоо). Ошого байланыштуу 

уурдоочу кылмышкерлер жөнөкөй уурдоочуларга жа-

на кесипкөй уурдоочуларга, кул сатуучу уурдоочу-

ларга, өзү билемдик кылган уурдоочуларга бөлүнөт. 

Бирок ошону менен биргеликте уурдоочу кылмыш-

керлердин бир катары изилдөөчүлөр тарабынан жаса-

ган бөлүнүүлөр менен биргеликте, биз өзүбүздүн 

классификациябызды сунуштоону каалайбыз, бирок 

ошону менен биргеликте бул суроого компплекстик 

көз карашы менен мамиле кылып, негиз катары оку-

муштуулар тарабынан сунушталган типологияны ка-

был алабыз: 

Ошентип, социалдык өзгөчөлүктөрү, уурдоо-

чулардын мүнөзү, мотивациясынын мазмуну боюнча 

биз төмөнкү типтерди белгилейбиз: 

 Кылмыштык түзүмгө кирген «Кесипкөй уур-

доочулар» – бул адам уурдоо менен ишин жүргүзгө 

кылмышкерлер, алардын криминалдык ишмердүү-

лүгү – бул алардын жашоосунун негизги булагы. 

Андан сырткары, алардын өзгөчөлөнгөн айырмачы-

лыктарына адам уурдоону, эреже катары, кылмыш-

тык топтун курамында жасагандыгы, туруктуу не-

гизде, уюшулган тартипте жасагандыгы кирип, ошо-

ну менен биргеликте көп учурда алардын катышуу-

чуларынын ортосундагы ролдордун бөлүнүүсү байка-

лат (уюштуруучу, аткаруучу, шыкакчы, көмөкчү), 
«жашыруу тоу» «керек болгон адамдардын» ичинен 

(ИИМ кызматкерлери жана башкалары). Көп учурда 

мындай топко укук коргоо органдарынын мурдагы 

жана иштеп жаткан кызматкерлери жана иштин 

ийгиликтүү бүтүүсүнө зарыл болгон башка кесиптин 

адистери кирүүсү мүмкүн. 

 «Жалгыз кесипкөй» - тарыхта жалгыз кыл-

мышкер ишин жүргүзгөн мисалдар да бар. Ошондук-

тан буйрутма адам өлтүрүүлөрдү жасаган жалгыз бой 

адам өлтүрүүчүлөрдүн категориясы да бар. 

 «Опузалап алуучу уурдоочулар» - «кесипкөй 

уурдоочулардан» айырмаланып, каралып жаткан тип 

үчүн адам уурдоо, бул алардын криминалдык ишмер-

дүүлүгүнүн багыттарынын бири гана болуп саналат. 

Мындай кылмыштык топтор, эреже катары, бир түр-

дүү, жана алгач, туруктуу киреше булагы жок жана 

буга чейин соттолгондордон турат. 

 «Өзү билемдик кылган уурдоочулар», алар-

дын негизги криминалдык ишмердүүлүгү шантаж, 

зомбулук колдонуу, уурдалгандан өчүн алуу коркуну-

чун колдонуу жолу менен карызкордон карыз-дарын 

кайтаруу менен байланышкан. 

 «Нике уурдоочулар» эң «боорукер» болуп, 

жакшы пайда алып келүү максаттарын көздөшөт. Кон-

фликттер ата-энелер же туугандар арасындагы жагым-

сыз мамилелер учурунда, социалдык айырмачылык-

тар, улуттук өзгөчөлүктөр жана башка себептер менен 

пайда болот. Ошондой эле күйөө бала келиндик ма-

кулдугу жок болгон учурунда анын никеге кирүү үчүн 

болгон макулдугуна зомбулук жолу менен ээ болуу 

учурунда да адам уурдоонун белгилери орун алат. 

Бирок, ошону менен биргеликте көптөгөн укук 

таануучулар тарабынан таанылган уурдоочу кыл-

мышкерлердин көрсөтүлгөн типтеринен сырткары 

бар болгон типологияга кээ бир түзөтүүлөрдү, толук-

тоолорду киргизүү зарыл: 

1. Жалпы жазык багытындагы уурдоочулар. 

Албетте, бул криминологдордун илимий тобундагы 

талаш маселелерди жаратуусу мүмкүн, биздин көз 

карашыбыз боюнча, бул тип жогоруда көрсөтүлгөн-

дүн бирине да кирбейт. Бул кесипкөй, тажрый-балуу 

кылмышкерлер, эреже катары, УКТ мүчөлөрү, алар-

дын арасында буга чейин соттолгондордун пайызы – 

30-35 түзөт. Бул пайдакечтик жана зомбулук кыл-

мыштарды жасаган айкын көрсөтүлгөн криминалдык 

багыттагы уурдоочулар. Алар жасаган адам уурдоо-

лор көп учурда оор түрдө саламаттыгына зыян тий-

гизүү, өлтүрүү, зордуктоо жана башкалар менен кош-

толот. Аларды ошондой эле индивидуализмдин өтө 

курч даражасы, демонстрациялоо, туруктуу түрдө 

криминалдык аракеттерди жасоого умтулуусу, агрес-

сивдүүлүгү, зомбулукка жакын болуусу, кылмыштык 

кол салууну жасоо үчүн себептерди жана учурларды 

активдүү издөө айырмалайт. 

2. «Зордуктоочу уурдоочулар» – бул «социал-

дык эмес уюшулган сексуалдык уурдоочулар», алар-

дын негизги максаты – аракеттери ойлонулган (себе-

би болуп өч алуу болуусу мүмкүн) жабырлануучунун 

үстүнөн сексуалдык зомулук жасоо максатында уур-

доо. 

3. «Уюшулган эмес асоциалдык уурдоочу» «со-

циалдык психикалык жетишпестиги менен». Аларга 

белгилүү психикалык кемчиликтери менен болгон 

адамдарды киргизсе болот (адам өлтүрүүчү маньяк-

тар, сексуалдык маньяктар). Эреже катары, алар кыл-

мышкерлердин түнкү тибине кирет, жана сексуалдык 

зомбулук менен гана чектелбейт. Көп учурда өзгөчө 

оор кесепеттерге, эреже катары, адам өлтүрүүгө алып 

келген катаалдык менен байланышкан адамдарды 

уурдоону жасоого алып келет. Алардын психикасы 

башынан баңгилик, алкоголизм, венерикалык ооруу-

лар, ата энелеринин тигил же бул генетикалык кемчи-

ликтери жана көп жетиштүү түрдө жазылган себептер 

менен бузулган. 

4. «Кул сатуучу уурдоочулар», аларды эки кате-

горияга бөлсө болот. Алардын бирөөсү мажбурлап 

эмгек ишмердүүлүгү үчүн же башка өзүнүн керек-

төөчү үчүн адам сатуу максатында уурдаган жана 

зомбулук түрдө кармаган адамдар, жана экинчи кате-

гориясына – уурдоочу үчүн сексуалдык кызматтарды 

көрсөтүү үчүн проституция менен иш жүргүзүү үчүн 

жабырлануучуну сатуу максатында уурдоо. ММК 

жаш өспүрүм кыздар уурдалып, он жылдан ашык кар-

малып жаткан фактылар бир нече жолу жарыкталып 

келген. Ошону менен биргеликте уурдоочулар алдоо 

жолу менен жана күтүүсүз кол салуу жана кармоо жо-

лу менен алдашат. 

Бүгүнкү күндө адам сатуу эң кирешелүү ишмер-

дүүлүктөрдүн бири болуп эсептелет. 

 «Өч алуучу уурдоочулар» - айкын түрдө сая-

сийлешүү менен шартталган этникалык белги боюнча 

социалдык кыймылдардын активдешүүсү жүргөн 

учуру кирет. Тигил же бул кызматтарда башка этнос-

тордун өкүлдөрүнүн ээлөөсүн жактырбоо, эреже каа-

ры, мамлекеттик кызматтарды ээлөөсүн көргүсү кел-

беген себеби, уурдалуучунун бошотулуусунун орду-

на ээлеген кызматынан өз ыктыяры менен бошотуу 

тууралуу ультимативдик талабы менен коштолуусу 

мүмкүн. Ошондой эле өч алуу жана башка себептер 

менен, тиричилик жана криминалдык мүнөздөгү се-

бептер менен уурдоо кириши мүмкүн. Ошентип, 

уурдоочулардын бул тибин «өч алуучу уурдоочулар» 
деп атаса болот. 

 «Фанат уурдоочулар» - уурдоонун жасалуу-

сунун негизги мотивациясы болуп публикалык адам-

дарга, эреже катары, кирген кээ бир адамдардын 

талантына болгон «адекваттык эмес» мамиле болгон 

учуру кирет. Мисалы, театр жана кино артисттери, 

ырчылар, сүрөт тартуучулар, жазуучулар жана баш-

калар, жана ошого байланыштуу өзүнө көңүл буруу, 

жана ошондой эле уурдалуучунун фанаты болгон 

конкреттүү адамга болгон эмоционалдык «сезимде-

рин» билдирүү да кирүүсү мүмкүн. 

 «жашы жетелек адамдарды уурдоочулар», 
аларды ошондой эле эки категорияга бөлсө болот. -

Биринчи топ – бул «жалган эне болгон уурдоочулар», 
түрдүү мотивация менен балага ээ болууну каалаган-

дар (мисалы, жалгыздык, балага ээ болуу каалоосу 

жана башкалар). Экинчи топ – бул «пайдакечтик ба-

гыттагы балдарды уурдоочулар» (мисалы, башка 

адамдарга сатуу максатында, башка окшош бала ме-

нен алмаштыруу максатында жана тажрыйбада мын-

дай учурлар кездешип келүүдө). 

Жашы жетелектер боюнча, биздин көз кара-

шыбыз боюнча, бул кылмыш өзүнүн жайылуусуна ээ 

болгон эмес, биринчиден, алардын психикасынын 

өзгөчөлүгүнө байланыштуу, тактап айтканда алардын 

криминалдык аракеттеринин жыйынтыктарынын 

орун алуусунун узак убакыт боюнча күтүүнү каалаа-

багандык, бир жайда отуруунун мүмкүн эместиги. 

Экинчиден, жаш өспүрүмдөрдө бул кылмыш «попу-

лярдуулукка» ээ эмес, бул кол салуу өзүнө көңүл бур-

байт, алардын пайдакечтик максаты белгисих убакыт-

тан соң гана ишке ашырылуусу мүмкүн, андан сырт-

кары, алардын адам уурдоо белгилүү шарттардын бар 

болуусун талап кылуусун түшүнүү (транспорт, жа-

шыруу жайы, башка адамдардан алыс болуу, уурда-

луучунун жанында узак убакыт боюнча жанында 

болуу мүмкүнчүлүгү, белгилүү физикалык күчкө ээ 

болуу жана башкалар). 

Ошентип, уурдоочунун инсандыгы – бул бирин-

чи кезекте экономика, эсептелет алуу жана тиричи-

лик, адептик баалуулуктар, маданият, көз караш-

тардагы карама каршылыктар чөйрөсүндөгү келиш-

пестиктер пайда болгон жагымсыз социалдык шарт-

тар пайда болгон адамдардын өзгөчө категориясы, 

башкача айтканда түрдүү социалдык конфликттерди 

пайда кылган шарттар жана зомбулук аракеттерге 

уурдоочунун алып келген негативдүү психологиялык 

жана психикалык сыпаттарды шарттайт. Албетте, 

жыйыныгында адамдын уурдалуусу жасалган башка 

объективдүү карама каршылыктар бар. Жана ошону 

менен биргеликте инсан менен тергөө органдарынын 

ортосундагы пайда болгон конфликттерди чечүүдө 

маңыздуу жардам көрсөткөн түрдүү көз караштар 

менен инсандын өзгөчөлүктөрүн изилдөө боюнча 

башка илимдердин жетишкендиктери тергөөнүн су-

бъектилери менен эске алынбайт жана ошол эле 

учурда сунушталган сунуштамалар баарлашууну оп-

тималдаштырууга, жалпысынан кылмыштуулукун 

өсүүсүнүн шарттарында жана инсандардын ортосун-

дагы пайда болгон мамилелердин радикалдуу өзгө-

рүүсүнүн шартында криминалдык зомбулук орун 

алганда адамдын уурдалуусун жасаган уюшулгун 

кылмыштык топтордун ички топтук процесстерин 

аныктоого багытталган. 

